
Ñiic 52

1.  Ñäc Ni-gœ-di-mœthæ idi i ci Kuoth Yecu jàk?
-Kæ šoo Yecu lätæ ti gày kæ naath ti dè làt æ Kuoth kärœa.

2.  Æn “dap kæ pi” lötæ ni šoo “æ làk”?
-Šèth.

3.  Æn làk dèræ kœn kän?
-Šèth.

4.  Kä Yecu lötæ ni ñu kæ “dàp piini”?
-Kæ šoo ba kœn lak kæ pi lötæ ni šoo banæ ro dhil rit duèèri kæ kui æmœ bi Kuoth duèèrkœn cu lak jœœr.

5.  Kä Yecu lötæ ni ñu kæ “dàp Yiëëkä”?
-Kæ šoo ba kœn nyœk kæ dàp kæ Yiëë lötæ ni šoo bi Kuoth in la Yiëë in Šæl rœ dhil bèn kæ šoo bæ kœn nyœk kæ käm yiëë tèèkä.

6.  Kä Yecu lötæ ni ñu æn šoo, “Riñ daapæ ni riñ, kä Yiëë daapæ ni yiëë mœ?”
-Yecu lötæ ni šoo riñ daapæ ni riñ kärœa, kä Kuoth min la Yiëë in Šæl rœ æ Jæn kärœa mi dè yiëë dap ræi ran œ.

7.  Cèt kæ lär Kuœth, kæ ñaani kæn næi dàñ ræw ti tè wic muœœn käro tœ?
-Kæ næi tèè ca dap kä kææl, kænæ næi tèè ca nyœk kæ dàp.

8.  Æ thök duèèl indiæn tè kæ næi tin ca dap kä kææl œ?
-Æ thök duèèl Ji Ciæ-tan.

9.  Æ thök duèèl indiæn tè kæ næi tin ca nyœk kæ dàp œ?
-Æ thök duèèl Ji Kuœth.

10.  Kä bi Yecu kænæ tàth thœal làñ in yian ëë ci Kuoth æ làr Mu-thæth i bæ làt dädœaar cààt idi?
-Cèt kæ mëë ca tàth thœal làñ in yian ñap wi tañ, inœ bä ba Yecu ñap jiaath.
-Cèt kæ mëë ci Gaat Ith-rÿl kään kæ guec tàth thœal làñ, inœ bä bi Yecu næi tin guæc kæ jæ kän.

11.  Kä æ ñu ci Kuoth Yecu jäkä wic muœœn œ?
-Ci Kuoth Yecu jàk kæ šoo bæ naath bèn kän kä buœm duirä, kæ lià, kænæ Ciæ-tan.

12.  Kä næi tin ñàthkæ Yecu ba kæ kuÿth luœk æ Kuoth? 
-Šèth.

13.  Æ ñu ca næi tin /ca Yecu ñäth ku thuñ kuÿth luœk æ Kuoth œ? 
-Kæ šoo /ci kæn æ ñäth i Yecu æ Kuoth min la Kään.

14.  Kä æ ñu /ci naath æ gòr i ba Ruac Kuœth liñ œ?
-Kæ Šoo nhœk kæn duèèrkiæn.

-Kæ cäñ kæl, cu Yecu löc ræi cieñ Kÿ-pær-ni-yiòm.

Kuænæ Mak 2:1-2

1-Kä kæ kœr nini ti tœt, mëë ci Yecu rœ nyœk kæ wä kä Kÿ-pær-ni-yiòm, cu naath æ liñ i tæ duèèl.
2-Kä cu næi ti ñuan ro cu duœl duèèl, æ cuæ /thil kuæl mi ci duœth, kä cuæ mäni rar, kä jæn lätæ kæ ruac.

-Ci næi ti ñuan bèn kæ šoo ba ñiic Yecu bèn liñ.
-Ci Yecu kæ ñiec kæ Ruaacni Kuœth.

-Æn Ruac Kuœth ëë ca ñieec æ Yecu æ jæn Ruac Kuœth æ ñieckœ ni yiæ æn tämæ.

-Ruac Kuœth /cæ rœ wany.
2



-Ruac æ jæn kæl œ kæ kui nææni diaal

-Cet kæ mëë ci naath Yecu liñ mëë ñiicækæ kæ Ruac Kuœth, Kuoth gòòræ bia jæ liñ guäth in ñieckœ yiæ kæ Ruac Kuœth.

-Kä kæ šoo Yecu ñiicæ ræi duèèl, kä kæ šoo ci næi ti ñuan bèn guäth ñiicä Yecu, cuæ /thil guààth mi ci duœth lœœrä ræi duèèl.

-Cuæ mäni thök dueel raar, /thilæ guààth mi tè lœœrä.

-Guäth in tè Yecu ñiicä, cu thàà nath rami cæ nuäñ nooñ.

Kuænæ Mak 2:3

3-Kä cu thààñ wuni bèn, nooñkæ rami cæ nuäñ, mi kapkæ æ næi dàñ ñuaan.

-Æn ramin cæ nuäñ luäñæ rœ i bæ rœ jakä gœa?
-Šèth.
-Kä ramin cæ nuäñ ci määthnikæ jæ luäñ kæ tèk?
-Šèth.
-Cuæ tè kæ kim mi cu wut in cæ nuäñ luäñ kæ tèk?
-Šèth.

-Cèt kæ šoo æn ram æ cæ nuäñ æ /cæ rœ luäk kæ tèk kärœa, inœ bä /thilæ rami dè rœ luäñ kæ tèk kä buœm duirä, kæ lià, kænæ 
Ciæ-tan.

-Æ ñu mi ci ji nuàñ æ làt?

Kuænæ Mak 2:4

4-Kä mëë /kàn jæ luäñ kæ noñ Yecu kæ ñuan nath, cukæ wic duèèl yœny guäth in tè Yecu nyuurä thin, kæ kœr kä mëë ci kæn

æ luäñ kæ lèp, cu kæn dieny ëë ci ramin duääny tœœy thin luay piny.

-Kæ šoo tæ kæ næi ti ñuan ti liæñkæ ñiic Yecu, kä /thilæ guààth mi dè cöth kæ raan duèèl, cu wuni tin kœn nuäñ nañ wii duèèl nhial.

-Cu kæn wic duèèl wä yœny nhial, kä cu kæn kòl tœœyä raamin cæ nuäñ luay piny nhiam Yecu.

-Kæ šoo Ji Juudh tàthkæ duel ti ca wuœthkiæn làt æ la ti car-caar kæ mun kænæ juaay, cu wuni jæ cu luäñ i bikæn æ ñal læp, kä cu 
kæn nuäñdiæn cu luay nhiam Yecu.

-Kæn wuni cuœ nuäñ noñ ñà?
-Cuœ jæ noñ Yecu.

-Æ ña kärœa mi luäñ šoo bi wut in nuäñ tèk œ?
-Æ Yecu.

-Æ ñu mi ci Yecu jæ làt?

Kuænæ Mak 2:5

5-Kä mëë ci Yecu ñàthdiæn næn, cuæ wut in cæ nuäñ jiok, “Gat, ca duèèrku päl.”

-Ci Yecu jæ næn æ puc ci wuni Jæ ñäth, kä cuæ duèèr raamin cæ nuäñ pälikä.

-Kä tæ kæ thààñ ñieecni ñuœtni ti tè nyuurä ræi duèèl.

-Mëë ci Yecu nuäñ pälikä kæ duèèrkæ, æ ñu mi cu ñieec ñuœtni jæ car?

Kuænæ Mak 2:6-7

6-Tämæ tæ kæ ñieec ñuœtni ti tè nyuurä, kä cärkæ kæn käro.
7-“Kä æ ñu æn wut æ mæ ruacæ inœ mœ?  Latæ ni yäär?  Æ ña mi dè duèèr päl mi /ci mœ Kuoth?”

-Ñieec ñuœtni car kænæ æ Kuoth kärœa päl duèèr œ.

-Kä kæn ñieec ñuœtni car kæn ni mi thuœk?
-Juä.

-Æ thuœk æn šoo æ Kuoth dè duèèr pälikä mœ?
-Juä.

-Tæ kæ rami dè duèèr ran pälikä?
-Šèth.
-Kä kuäär palä dèræ duèèr ran pälikä?
-Šèth.

-Kä æ ñu tè Yecu kæ luàñ kæ päl duèèri nath ikä mœ?
-Kæ šoo Yecu æ Kuoth.

-Kä ñieec ñuœtni car kæn æ i Yecu yääræ ni Kuoth.

-Kæn ñieec ñuœtni car kæn ni thuœk?
-Šèth.

-Æ thuœk æn šoo Yecu yääræ ni Kuoth?
-Šèth.

-Æn Yecu cæ yär ni Kuoth.

-Æn Yecu ñäcæ min car kæ æ ñieec ñuœtni?

Kuænæ Mak 2:8

8-Kä niæ dindììnä cu Yecu jæ ñàc kæ yiëëdæ i tæ kæ mi carkæ æ kæn kæ lòckiæn, kä cuæ kæ jiok, “Kä æ ñu caræ titi mœ?”

-/Kèn ñieec ñuœtni duœœr lar kæ thuukiæn, ci Yecu min carkæ ñàc.

-Kæ šoo Yecu æ Kuoth, Ñäcæ cär nææni diaal.

-Kä æ ñu mi ci Yecu jæ lar?

Kuænæ Mak 2:9-12

9-Kä cu Yecu wèè, “Æ mindiæn thiak œ:  min dè làr nuäñ, ‘Ca duèèrku päl,’ kiæ dè jiok, ‘Jiæc rœ, kä käni kòlu kä jäli’?
10-Kæ šoo bia jæ ñàc æn Gat Ran tæ kæ luàñ kæ päl duèèri...”  Cuæ nuäñ jiok,
11-“Šän làrä jæ ji, jiæc rœ, käni kòlu kä wer cäñ.”
12-Kä cuæ rœ jiæc, kä kapæ kòlæ nhiam nææni diaal.  Cu mæmæ næi diaal gäy kä cuœ Kuoth liak æ lòñ, lar kæ jæ “/Thilæ 

mi cèt kæ ænæ mi ca mèt nèn!”

-Ci Yecu naath jiok i tæ kæ buœm mi dèræ päl ni duèèr nath ikä.

-Kä æ ñu tè Yecu kæ luàñ mi pälæ ni duèèr ikä mœ?
-Kæ šoo Yecu æ Kuoth.

-Ci Yecu buœmdæ nyöth cètkæ Kuoth kæ šoo cæ nuäñ jakä tèk æwic.

-Kä æ ñu tè Yecu kæ luàñ kæ šoo bæ naath jakä gœw œ?

-Kæ šoo Yecu æ Kuoth.

-Kæ kœræ, cu Yecu wä gèkä baar thiekä Kÿ-pær-ni-yiom.

Kuænæ Mak 2:13-14

13-Kä cu Yecu rœ nyœk kæ wä gèkä baar.  kä cu buàn mi diit bèn kä jæ, kä cuæ kæ tök kæ ñiic.
14-Kä mëë tæ jäl, cuæ Libai gat Æl-pa-uth næn nyuurä thöö luaak thuul thulbukä.  “Guuri šä, cu Yecu jæ jiok, kä cu Libai rœ 

jiæc kä guuræ jæ.

-Kä mëë tè Yecu jäl, cuæ rom kæ wut mi cœli Libai.

-Kä ciot Libai in ræwdæ cœali idi?
-Mÿthiu.

-Æn Mÿthiu lätæ ni ñu mëë /kànæ ni cœl æ Yecu?
-Mÿthiu æ thuul thulbukä.

-Mÿthiu thulæ thulbòk Ji Rom, nañæ thulbòk kä nækæ, ni Ji Juudh.

-Kä kæ šoo thuœœl thulbukä thuœlkæ thulbòk kä næækiæn, kä kàm kæ kæ Ji Rom, ci Ji Juudh kæ cu nyiir.

-Kä Ji Juudh nyiir kæn thuœœl thulbukä kæ šoo kæ næi ti jiäk æ lòñ.

-Kä thuœœl thulbukä kuœkæ Ji Juudh kæ yör thulbuœk mi diit piny, kæ šoo thuœœl thulbukä la tœwkæ thààñ yiòòni kæ kui 
puanynikiæn.

-Kä cu Yecu thuul thulbukä cœl kæ šoo bæ jæ guœœr.

-Kä æ ñu ci Yecu thuul thulbukä cœl kæ šoo bæ jæ guœœrœ?

-Kæ šoo ci Mÿthiu jæ ñàc i cæ Kuoth duèr duer.
-Kæ šoo ci Mÿthiu jæ ñàc i bi Kuoth duèr duäc kæ lià.
-Kæ šoo ci Mÿthiu jæ ñàc i Kuoth æ jæn dè jæ kän kärœa mœ.
-Kæ šoo ci Mÿthiu jæ ñàc i Yecu æ Kään.

-Kä kæ kœr runi ti ci bèn, cu Kuoth min la Yiëë in Šæl rœ Mÿthiu bòth kæ šoo bæ bök kæl kä Buœkni Kuœth gœr, min mœ Bayböl.

-Kä kæ Šoo Mÿthiu tæth lœcdæ kæ Yecu min la Käändæ, cu Mÿthiu Yecu cœal cieendæ kænæ næi kœkiæn kæ mieth.

Kuænæ Mak 2:15-16

15-Kä min tè Yecu ruith dhœœr Libai, cuæ tèè kæ thuœœl thulbukä kænæ ji duèèri ti ñuan ti cu wä rueeth kæ jæ kææl kænæ 
jààkæ, kæ šoo cuæ tèè kæ guœœr ti ñuan.

16-Kä mëë ci ñieec ñuœtni kænæ Ji Pÿ-ræ-thith jæ næn mithæ kææl kæ “ji duèèri” kænæ thuœœl thulbukä, cu kæn jààk 
thiec:  “Kä æñu mithæ kææl kæ thuœœl thulbukä kænæ “ji duèèri mœ’?”

-Æ ñu mi ci ñieec ñuœtni ni Ji Pÿ-ræ-thith æ lar mëë cikæ Yecu næn mithæ kænæ Mÿthiu kænæ næi tin kœñ œ?

-Cukæ wè, “Æñu mith Yecu kæ thuœœl thulbukä kænæ ji duèèri mœ?”

-Ji Pÿ-ræ-thith /ci kænæ ñäth i kæ ji duèèri.
-Ji Pÿ-ræ-thith ñäth kæn æ i /thilkæ duèèr.
-Ji Pÿ-ræ-thith /kèn kæn æ ñàc i ca næi diaal dap ræi duirä.

-Ji Pÿ-ræ-thith /kèn kæn æ ñàc i ci næi diaal Kuoth duèr duer.

-Æ ñu mi ci Yecu jæ lar mëë cæ mëë ca lar æ Ji Pÿ-ræ-thith liñ?

Kuænæ Mak 2:17

17-Kä mëë cæ mæmæ liñ, cu Yecu kæ jiok, “/Thilæ rami puœl puœnydæ mi la gòòr kim, æni rami tè kæ juey.  Kä /kàn bèn kæ 
šoo bä ji cuñni bèn cœl, bà kæ kui ji duèèri.”  

-Ci Yecu Ji Pÿ-ræ-thith jiok i rami puœl puœnydæ /cæ kim gòòr, æni rami tè kæ juèy ænœ gòòr jæ mœ.

-Kä Yecu lötæ ni ñu?
-Yecu lötæ ni šoo /kènæ bèn kä næi tin /ca jæ ñäc i tè kæ kæ juàth.

-Yecu cæ bèn kä næi tè ñàc kæ jæ i tè kæ kæ juàth.

-Nyuuthdæ mæn:

-Mi tè raan kæ juey kä cæ jæ ñäc, dèræ wä kä kim?
-Šèth.

-Kä æ ñu?
-Kä kæ šoo /cæ jæ ñäc i tæ kæ juey.

-/Kèn Yecu bèn kæ šoo bæ næi tin carkæ jæ i /thilkæ duèèr bèn kän.

-Ci Yecu bèn kä næi tin ñàc kæ jæ i ci kæ Kuoth duèr duer, kä bi Kuoth kæ cu kän.

-Kä tæ di kæ ji?

-Ñäci jæ i ca ji dap ræi duirä?
-Ñäci jæ i ci Kuoth duèr duer?

-Ñäci jæ i bi Kuoth duèèr diaal duäc kæ lià mi dòraar?
-Ñäci jæ i Kuoth min la Kään æ jæn in dè ji kän œ?

-Mi ñäci mæmæ, ci Yecu jæ lar i cæ bèn wii muœœn kæ šoo bæ la Käändu.

